
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Eiríkur Blöndal ebl@bondi.is
9. bréf, 2006.








    Nóvember
Fundir vegna sauðfjársæðinga 2006

Fundir vegna  sauðfjársæðinga 2006 verða haldnir sem hér segir:

Mánudaginn    
27. nóv.,  Grunnskólanum, Reykhólum kl. 10:00 

Mánudaginn    
27. nóv.,  Dalabúð, Búðardal kl. 15:00

Mánudaginn
27. nóv.,  Breiðabliki, Snæfellsnesi kl. 20:30

Þriðjudaginn
28. nóv.,  Matsalur LBHÍ, Hvanneyri kl. 20:30

Samhliða fundi á Hvanneyri þriðjudaginn 28. nóv. kl. 20.30 verða fundir (fjarfundir) í Grunnskólanum á Birkimel Barðaströnd og á Ísafirði í sal Þróunarsetursins (gamla Vestrahúsinu), gengið inn Háskólasetursmegin.
Dagskrá: Skipulag sæðingastarfsins, verðskrá stöðvarinnar, hrútakosturinn og kynbótastarfið í sauðfjárrækt.

Frummælendur verða Jón Viðar Jónmundsson og Lárus G. Birgisson.

Hrútaskrá verður send til félagsmanna sauðfjárræktarfélaga og til þeirra sem þess óska. Einnig má nálgast skrána á heimasíðu Búnaðarsamtaka Vesturlands www.buvest.is og Bændasamtaka Íslands www.bondi.is

Námskeið í sauðfjársæðingum á Vesturlandi og Vestfjörðum
Tvö námskeið verða haldin á starfssvæði BV nú í nóvember. Það fyrra verður haldið að Hesti í Borgarfirði laugardaginn 25. nóvember kl. 13.00. Það síðara verður haldið á Vestfjörðum í síðustu viku nóvembermánaðar. Á því námskeiði verður kennd meðferð og sæðing með frystu sæði auk hefðbundinna sæðinga með fersku sæði. Staður og tímasetning verður ákveðið síðar. Tilkynna skal þátttöku á skrifstofu  BV í síma 437-1215 sem allra fyrst.

Sauðfjársæðingar 2006
Pantanir á sæði og óskir um notkun einstakra hrúta verða í síðasta lagi að berast fyrir kl. 14:00 síðasta virka dag fyrir sæðingu í síma 437-1215 hjá Búnaðarsamtökum Vesturlands, fax 437-2015 eða netfang bv@bondi.is. Nauðsynlegt er að a.m.k. tveir hrútar til vara séu einnig nefndir. Ef séð er að nýting verði léleg á pöntuðu sæði þarf að tilkynna það (sími/tölvupóstur) til skrifstofu BV, fyrir kl. 9 að morgni sæðingadags svo sæðið geti nýst öðrum. 

Útsending sæðis frá Sauðfjársæðingastöð Vesturlands mun byrja 1. desember og standa til 22. desember, þó ekki sunnudagana 3., 10. og 17. Eins og fram kemur í meðfylgjandi skipulagi er boðið upp á sæðingar með fersku sæði í a.m.k. fimm daga allsstaðar á þjónustusvæði BV auk þriggja daga (merktir F) sem eru s.k. frjálsir dagar þann 1. 2. og 22. des. sem eru opnir dagar fyrir alla. Æskilegt er að þessir dagar verði vel nýttir til að jafna álag sem vill verða aðallega í miðvikunni. Miklar líkur eru á að þessa daga geti bændur fengið nóg sæði úr "óska" hrútunum. Á ákveðnum svæðum á Vestfjörðum verður sætt að einhverju leyti með djúpfrystu sæði.
Reynslan hefur sýnt að sumir hrútar njóta þvílíkra vinsælda að pantanir á sæðisskömmtum úr þeim geta orðið allt að tvö- eða þrefalt það sem hrúturinn gefur þann daginn. Ljóst er að í slíkum tilfellum er vonlaust að afgreiða sæði svo öllum líki og er því nauðsynlegt að panta varahrúta eins og áður var nefnt.  Vinnureglur á Sauðfjársæðingarstöð Vesturlands eru þær að þau svæði sem hafa forgang viðkomandi dag njóta forgangs á vinsælustu hrútana í sama hlutfalli og pantanir viðkomandi svæðis eru í heildarpöntun dagsins.
BV hafa nú hætt að vera með sæðingamenn á sínum vegum enda orðið algengt að bændur sæði sjálfir eða í samvinnu við aðra. Þetta fyrirkomulag var samþykkt á formannafundi fjárræktarfélaganna í haust. Jafnframt var ákveðið að forsvarsmenn fjárræktarfélaganna útveguðu sæðingamenn ef á þyrfti að halda auk þess sem BV gæti hlaupið undir bagga með það. BV munu dreifa sæðispöntunum á tilgreinda áfangastaði á fjarlægari svæðum. Þeir sem sæða sjálfir eða taka það að sér fyrir aðra eiga að vera með “dagbók sæðingamanns” sem þarf að panta hjá BV samhliða fyrstu sæðispöntun. Í þetta hefti sem er með blöð í þríriti skal skrá allar sæðingar og skilja frumrit og eitt afrit eftir hjá viðkomandi bónda, hann sendir það síðan til BV  með upplýsingum um árangur eftir sauðburð næsta vor. 
Bændur eru hvattir til að nýta sæðið vel.
Skila skal sæðingadagbókum (með einu afriti af þremur) til uppgjörs fyrir áramót að öðrum kosti reiknast 10 % álag. Einnig er hægt að skrá sæðingar í töflu sem hefur sama form og sæðingadagbókin og er aðgengileg á heimasíðu BV, www.buvest.is  Upplýsingarnar síðan sendar í tölvupósti á bv@bondi.is
Gjaldskrá fyrir sæði:
Aldrei er rukkað fyrir minna en 70% af pöntuðu sæði. Verð á hverjum skammti er eftirfarandi án vsk:

· Til bænda …………………………………………
375 kr./sk.

· Til annarra en bænda (ekki búnaðargjaldsgreiðendur

eða félagsmenn BV) ………………………………
882 kr./sk.

· Til bænda, búnaðarfélaga og sauðfjárræktarfélaga

sem annast sjálf innheimtu og dreifingu, lágmark

100 skammtar ……………………………………..
338 kr./sk.

Dagskipulag sauðfjársæðinga

F = frjálsir dagar,

 valkostur fyrir alla sem sæða á eigin vegum nema annað sé tilgreint.

Um sæðingar aðra daga en hér eru tilgreindir má semja um sérstaklega.

Í V- Barðastrandarsýslu og Ísafjarðarsýslum verður að stórum hluta sætt með frystu sæði.

Félagsmálanámskeið

Hefur þú áhuga á félagsmálum og vilt bæta kunnáttu þína á því sviði? UMSB og Búnaðarsamtök Vesturlands standa sameiginlega að félagsmálanámskeiði sem verður haldið á Hvanneyri þriðjudaginn 28. nóv. og miðvikudaginn 29. nóv. Námskeiðin hefjast kl. 20:00 bæði kvöldin. 
Fyrra kvöldið verður fjallað um fundarstörf og fundarstjórnun en seinna kvöldið verður framkomuþjálfun. Leiðbeinendur eru frá JC-hreyfingunni. Þátttökugjald er kr. 2.500.-. Skráning hjá BV í síma 437-1215 eða með tölvupósti bv@bondi.is.
Hrútar á Sauðfjársæðingastöð Vesturlands 2006 - 2007
	Hyrndir hrútar:

Hylur 
   01-883   frá Hesti

Lómur   02-923   frá Sveinungsvík

Oddur
   02-942   frá Þóroddsstöðum

Kjalvar  02-943   frá Kjalvararstöðum

Goli
   02-956   frá Staðarbakka í Hörgárdal                        (grábotnóttur)

Busi
   03-946   frá Bergsstöðum

Mangó   03-948   frá Presthólum

Fjarki
   03-949   frá Dal (ferhyrndur)

Höfðingi 03-959   frá Háafelli Dalasýslu

Kækur   03-961   frá Hvalshöfða í Hrútafirði

Mímir
   04-951   frá Hesti

Bramli
   04-952   frá Hesti

Fróði
   04-963   frá Hagalandi, Þistilfirði

Kveikur  05-965   frá Hesti

Ljúfur     05-968   frá Ytri-Skógum undir Eyjafjöllum

Loftur     04-970   frá Laxárdal í Þistilfirði (forystuhrútur)
	Kollóttir hrútar:
Partur    99-914   frá Steinadal

Erpur     01-919   frá Heydalsá

Móri       02-935   frá Heydalsá

Sómi       02-972   frá Smáhömrum,                          Strandasýslu

Fengur    02-973   frá Hunkubökkum, V-Skaftafellssýslu

Frakksson 03-974  frá Árbæ, A-Barðastrandarsýslu

Máni       03-975   frá Melum I, Árneshr. Strandasýslu




Gæðastýring í sauðfjárrækt
Þeir bændur sem  hafa fallið út eða ekki fengið viðurkenningu á  gæðastýringu, en hafa hug á því,  er bent á að sækja um endurnýjun á þátttöku í gæðastýringu til BV fyrir 15.desember n.k. Umsóknareyðublöð er hægt að nálgast á skrifstofu BV eða á heimasíðu BÍ, www.bondi.is.

Dómablöð - Afkvæmarannsóknir
Þeir sem enn eiga eftir að skila upplýsingum vegna afkvæmarannsókna í sauðfé eru hvattir til að senda þessar upplýsingar sem fyrst. Einnig er minnt á að skila öðrum lambadómablöðum ef einhver kunna að liggja eftir eða senda þessar upplýsingar á tölvutæku formi úr Fjárvísi á bv@bondi.is
Skil á fjárbókum

Minnum á fjárbókaskilin sem fyrst ef þið ætlið að fá uppgjör á haustgögnum fyrir fengitíð.
Skil á forðagæsluskýrslum

Nú ættu búfjáreigendur að hafa fengið senda forðagæsluskýrslu. Við minnum á að skilafrestur þeirra er 20. nóvember og hvetjum fólk til að senda þær sem fyrst til forðagæslumanns. Forðagæsluskýrslan er í þríriti og skulu búfjáreigendur koma hvíta og gula blaðinu til forðagæslumanns en halda bleika blaðinu fyrir sig. Lög gera ráð fyrir að þeir sem ekki skila á tilsettum tíma verði heimsóttir á eigin kostnað. 

